Omelija fil-Vgili tal-Festa tas-Sejha tal-Vergni Mqaddsa Ta’ Pinu
Santwarju Nazzjonali Madonna Ta’ Pinu, I-Gharb
It-Tlieta 21 ta’ Gunju 2016
L-E.T. Mons. Mario Grech, Isqof ta’ Ghawdex

MIZERIKORDJA BLA QIES

Esperjenzi li lkoll nghaddu minnhom huma l-wagqtiet ta’ gtigh il-qalb. Jekk nibda nsemmi,
jistghu jkunu hafna dawk ic-c¢irkustanzi li, inti min int, itaqqlulek mohhok u qalbek.

Tista’ tkun dagsxejn ta’ tfajjel, anki test fil-klassi jaghmillek it-tensjoni. Niftakar fil-genituri
li geghdin irabbu. It-trobbija gatt ma kienet facli, imma llum saret aktar impenjattiva u allura
jibdew jistagsu lilhom infushom jekk humiex ser jirnexxilhom irabbu sew. Il-pizijiet tal-hajja
jaghfsu fuq kulhadd, specjalment fuq spallejn il-genituri. Ghalhekk ma nistaghgibx li meta
titnissel il-hajja, jibdew jibzghu jekk humiex kapaci jwasslu fit-tmiem it-tqala u jekk hux ser
ikollhom mezzi bizzejjed biex jghajxu lit-tarbija, e¢¢. Nifhem li dan mhux biza’ zghir, u xi
drabi, mahkumin minn dan il-biza’, forsi jaslu biex jaghmlu ghazliet li mbaghad
jiddispjacihom li jkunu ghamluhom.

Kemm-il darba hemm min jieqaf f'nofs ta’ trig ghax jaqta’ jiesu. Jiguni f’'mohhi I-
vokazzjonijiet. Hemm min qed jisma’ lill-Mulej isejjahlu, imma jibga’ ma jaghmilx dak il-
pass ckejken ’il quddiem ghax ma jkollux certezza bizzejjed li dik hija t-triq tieghu jew
taghha. Imbaghad hemm dawk li jkunu bdew il-hajja sacerdotali jew religjuza imma
mbaghad ghal xi raguni jew ohra jintilfu ghax jagtghu n-nifs f’nofs il-mixja!

Ghandi quddiem ghajnejja dawk il-koppji mizzewga — koppji tajbin, imma meta jiltagghu
mal-maltemp tal-hajja, jirtiraw mill-impenji sbieh tal-hajja mizzewga u tal-familja, u hekk
ihottu 1-binja li tant tkun switilhom sagrific¢ji.

Nista’ nibga’ sejjer naghmel lista ta’ esperjenzi simili li nghaddi minnhom jien u tghaddi
minnhom inti. Tahsibx li bhala isqof ma jkollix mumenti fejn nistagsi lili nnifsi jekk iniex ser
jirnexxieli nwassal sat-tmiem il-missjoni li fdawli Alla u I-Knisja!

Imma f’dawn i¢-c¢irkustanzi llejla rrid nisma’ eku ta’ dik l-assigurazzjoni li 1-anglu ta’ Alla ta
lil Marija, li wkoll kellha d-dubji taghha, kienet taf l-inkapacitajiet taghha, kienet konxja mil-
limiti umani taghha. Hija ddur fuq l-anglu u tghidlu: “Int qed taghmilli proposta tal-genn,
imma kif jista’ jkun dan?”. Ghal darbtejn l-anglu jserrhilha mohhha u jghidilha biex ma
tibzax, ghax ghal Alla ma hemm xejn li ma jistax isir.

[llum, lejlet din il-grajja li ghalina 1-Maltin u I-Ghawdxin tfisser hafna, ghax minn din il-
kappella ckejkna 1-Madonna sejhet lil Karmni Grima, nixtieq li nhallu lil Marija “ssejhilna”,
lilna li ninsabu fil-bahar imqalleb tal-hajja, biex tizgurana mill-appogg li Alla jrid jaghtina.
Marija gieghda tghidilna: “Tibzghux, aghmlu 1-qalb, ghax ghal Alla ma hemm xejn li ma
jistax isir”. Qeghdin nghixu f’so¢jeta mtaqqla u li ghandha gerhat kbar — f’soc¢jeta 1i qed
tagta’ qalbha. Lil din is-so¢jeta ahna wkoll nixtiequ nwieznu billi nizgurawha li 1-Mulej huwa
maghna — ghaliH ma hemm xejn li huwa impossibbli.

Ma nistax ma nirriflettix dwar id-dimensjoni tad-dnub f’hajjitna. Min minna hu bla dnub?
Dan mhux il-kaz ta’ Marija, ghax hi kienet imnissla minghajr tebgha. Konxji mid-dnub
taghna, nibdew nahbtu naqtghu qalbna mill-mizerikordja ta’ Alla. Nibdew nissuspettaw li d-



dnub taghna ma jinhafirx — u billi ma hemmx medicina li tista’ tfejjaghom, il-feriti taghna ser
jibgghu miftuha. Fi kliem iehor, ahna ma ahniex zguri mill-hniena infinita ta’ Alla!

Gheziez, ma naqtghux qalbna mill-hniena ta’ Alla. Ma hemm ebda dnub li ma jinhafirx. Ghal
Alla ma hemm ebda dnub li jista’ jrazzan il-hniena infinita tieghu. Huwa minnu li I-gustizzja
hija virtu ta’ Alla. Imma f’Alla 1-mizerikordja tghaddi 1-gustizzja. Ghaliex il-gustizzja ta’
Alla hija differenti mill-mod kif ahna nifhmuha. Il-Papa Frangisku jghidilna illi kieku Alla
kellu jieqaf sal-gustizzja, kieku ma kienx jibga’ Alla; minflok, kien ikun bhall-bgija tal-
bnedmin li ninsistu fuq ir-rispett lejn il-ligi. “Alla jmur ’1 hemm mill-gustizzja bil-hniena u 1-
mahfra”. Alla huwa ’1 fuq mil-ligi, u 1-1igi fundamentali tieghu hija l-mizerikordja.

Ghalhekk, meta llum geghdin ni¢celebraw din il-grajja fil-Gublew tal-Hniena, nixtieq inkun
l-anglu tal-Mulej ghalikom li tinsabu maghkusin taht il-piz tal-hazen u nghidilkom: La
tibzghux, ghax ghal Alla ma hemm xejn li ma jistax ikun! Il-mizerikordja tieghu hija bla qies.
Flimkien mal-Madonna Ta’ Pinu nfahhru lil Alla ghax tassew ghamel maghna hwejjeg kbar.



